
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
মাঘোৎসবের উপদেশ
নন, অত্যাচাৰী পিতা নন। তাহার যে শাসন তাহা স্নেহানুরঞ্জিত ও উদার শাসন । তিনি সন্তানের স্বাধীনতার পথে অন্তরায় হন না, কেবল উপদেশ ও আদেশ দ্বারা সস্নেহ ভাবে সন্তানকে সুপথে থাকিবার পরামর্শ দিয়া থাকেন। সে উপদেশ ও অনেকের সহ্যু হয় না। তাহার বিরক্ত হইয়া ঈশ্বরের ঘর ছাড়িয়া যায়। বাস্তবিক কেহই ঈশ্বরের একমাত্র সন্তান নয় ; কিন্তু পাপী যখন ঈশ্বরের গৃহ ত্যাগ করে, তখন তাহার উদ্ধারের জন্য ঈশ্বরের যেরূপ ব্যবস্থা দৃষ্ট হয়, তখন বোধ হয় যেন সেই পাপীই ঈশ্বরের সকল ঐশ্বর্যের অধিকারী ও একমাত্র সন্তান এবং তাহার অভাবে তঁহার স্বৰ্গধামের সকল আয়োজন যেন বৃথা হইয়া যাইবে । সন্তান যখন ঈশ্বরের গৃহ ছাড়িল, ঈশ্বর তখন কি করিলেন ? তিনি আপন পরিবার ও পরিজনকে ডাকিয়া বলিয়া দিলেন, “তোমরা যে যেখানে আছ, শ্রবণ কর, আমার এই সন্তান না ফিরিলে আমি ছাড়িব না । তোমরা সকলে ইহার পশ্চাৎ পশ্চাৎ ধাবিত হও, দূরে দূরে থাকিও, প্রহরীর ন্যায় কাৰ্য করিও, ক্ষুধার সময় অন্ন, তৃষ্ণার সময় জল দিয়া প্ৰাণরক্ষা করিও, সংকটে পড়িলে উদ্ধার করিও, যেন আমার সন্তান মারা না যায় । আমার দ্রব্য জানিলে যদি গ্ৰহণ না করে এজন্য প্ৰচ্ছন্নভাবে সেবা কবি ও। আমার কি ক্ষমতা নাই যে সন্তানকে বন্দী করিয়া, রাখি ? আমার কি শক্তি নাই যে দুবৃত্তি পুত্ৰকে কারাগারে নিক্ষেপ করি ? কিন্তু আমি তাহা করিব না, যে প্ৰেম সন্তান আপনা। হইতে না দিবে। আমি তাহা লইবি না ; কিন্তু আমার সন্তানকে উদ্ধার कब्र 5ाझे ।”
এই বলিয়া তিনি কত দিকে কত চর প্রেরণ করিলেন। বৃক্ষের অন্তরালে, নদীর জলে, রাত্রির অন্ধকারে, পুষ্পের কাননে, তােহাৱ শুভ ইচ্ছাকে দূতস্বরূপ করিয়া পাপীর উদ্ধার-মন্ত্রে দীক্ষিত করিয়া ছাড়িয়া

		 এই পাতা শেষ সম্পাদিত হয়েছে ০৬:০৬টার সময়, ২০ মার্চ ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

